DECLARACIÓN DE GAIA

As cidades que constituímos  o sistema urbano da Eurorrexión Galicia-Norte de Portugal, representado polo Eixo Atlántico, non só constituímos un importante motor de desenvolvemento, senón que nos últimos quince anos consolidamos unha posición de referencia, única en Europa, rigorosa e colaboradora dos gobernos no desenvolvemento da Eurorrexión.

O ano 2007 marca unha pauta de inflexión, coincidindo cunha nova Europa ampliada, onde os eixes de centralidade desprazáronse para o este, e a periferia do sur de Europa, é aínda mais periferia se cabe. O lanzamento dun novo período de programación das políticas europeas e dos fondos que as viabilizan, é unha ocasión que non se pode perder, para minorar a nosa perificidad, e sentar as bases da competitividade.

Dito noutros termos, durante estes anos temos a oportunidade de gañar o noso futuro no escenario europeo.Dúas liñas de actuación móstranse inaprazables: garantir o remate das infraestructuras pendentes, contempladas na nosa proposta do ano 2000, e sentar as bases da innovación e a modernización, con especial atención ó desenvolvemento sostible, o transporte e as TIC, nunha sociedade do coñecemento.

A acción conxunta cos respectivos gobernos, no marco dunha nova estratexia de gobernaza é un desafío ineludible.

Neste contexto catro son as actuacións que propoñemos  ós nosos gobernos, e nas que comprometemos formalmente o noso apoio.

● A finalización das infraestructuras de comunicación pendentes.

● O establecemento dun compromiso temporal para a execución do TGV do Eixo Atlántico así como a creación dunha comisión mixta de seguimento que verifique o cumprimento do devandito prazo.

● A creación dun consorcio transfronteirizo de transportes que promova estrategias de coordinación dos tres sistemas necesarios para o desenvolvemento: Sistema Portuario, Sistema Aeroportuario e Sistema Ferroviario interior.

● A aplicación da Axenda Estratéxica que esta Asemblea Xeral aprobou mediante a coordinación dos PDRs así como do Obxectivo Cooperación, nunha estratexia concertada de desenvolvemento.

Se as administracións implicadas somos capaces de entendernos con xenerosidade e intelixencia teremos gañado o futuro. As cidades e o conxunto das comunidades que integran o Eixo Atlántico temos confianza e capacidade suficiente para acadar tódolos obxectivos propostos

